
Ի նկատի ունեցեք, որ  

քիմիայի ուսումնական   օլիմպիադայի  աշխատանքներն  ուղղելիս՝ 

ուշադրությունը  կկենտրոնացվի  հետևյալին՝ 

1. քիմիական  ռեակցիաների   հավասարումները  պետք է  լինեն  լիարժեք, հավասարեցված 

տեսքով:  

2. Միացությունը  պետք է  անվանվի  տրիվիալար  անվանումով  կամ  միջազգային   

անվանակարգով: 

3. Հաշվարկային  խնդրի լուծման ժամանակ,  նախորդ  կետերում  տրված  չափանիշերից  

բացի, պետք է  ի նկատի  ունենալ՝ 

-  Լուծման ուղին պետք է լինի  ռացիոնալ: 

- Հաշվումները  պետք է լինեն ճիշտ  կատարված: 

- Ֆիզիկական  մեծությունների  միավորները  ճիշտ  պետք է լինեն  մատնանշված: 

- Լուծումը պետք է  լինի  հաջորդական,  դատողությունը  հասկանալի  և  

   լիարժեք: 

- Խնդրի պատասխանը  պետք է լինի  հիմնավորված համապատասխան  հաշվումներով 

4. Քիմիական ռեակցիաների  հավասարումների  գրանցման  մեջ  ռեակցիայի արդյունքում  

գազի կամ  նստվածքի  անջատումը  նշված պետք է լինի  համապատասխան  նշումներով 

(սլաքներով).  

ռեակցիայի  գազային  արտադրանք  ↑ 

նստվածքի  տեսքով  անջատված ռեակցիայի  արտադրանք  ↓ 

 

5. Եթե  ռեակցիայի   իրականացումը  պահանջում է  առանձնահատուկ  պայմաններ,  դրանք 

անպայման   պետք է նշված լինեն  հետևյալ տեսքով. 

ռեակցիա, որի ընթացքը  պահանջում է  տաքացում  
   𝒕    
→   

ռեակցիա, որի  ընթացքը պահանջում է  բարձր 

ճնշում  

   𝑷    
→   

ռեակցիա, որի  ընթացքը  պահանջում է  

կատալիզատոր 

   𝒄𝒂𝒕.    
→     

 

   

Լուծումը և  պատասխանները  փոխադրեք  Պատասխանների  թերթի վրա,  դրանց  

համար հատկացված  տեղում, խնդրի  համարին համապատասխան: 

Մաղթում ենք  հաջողություններ: 

  



Քիմիա – II փուլ 

1. Տրված է 50գ  15.12%-ոց անհայտ միջին աղի լուծույթ, որը պարունակում է  7.2 ∙ 1022  իոն: Դրանցից 

4.8 ∙ 1022 ներկայացնում է նատրիումի կատիոն: Որոշե՛ք անհայտ աղի բանաձևը, եթե հայտնի է, որ 

այն պարունակում է թթվածնավոր թթվի մնացորդ:  

2. Ածխածն(II)-ի օքսիդի և մեթանի 300 մլ խառնուրդին ավելացրին  600 մլ թթվածին և պայթեցրին: 

Ստացան խառնուրդ, որի ծավալը 450 մլ է: Որոշե՛ք սկզբնական խառնուրդի ծավալային 

բաղադրությունը, եթե հայտնի է, որ ծավալները չափել են ն. պ.-ում:  

3. 3.4 գ ամոնիակը տեղադրեցին 1.4 լ ծավալով  հերմետիկ  անոթի մեջ և տաքացրին: Այն բանից  հետո, 

երբ քայքայվեց ամոնիակի մասը, անոթում ճնշումը դարձավ  8 մթն, իսկ ջերմաստիճանը 273 ℃: 

Որոշե՛ք  ստացված խառնուրդում գազերի մոլային  հարաբերակցությունը:   

4. Ալպինիստները սնունդը տաքացնելու և ջուրը եռացնելու համար հաճախ կիրառում են  սպիտակ 

հաբեր, որոնք այրվում են: Այս վառելիքն  անվանում են «չոր սպիրտ»: «Չոր սպիրտի» բաղադրիչներից 

մեկն ուրոտրոպինն է: Այս նյութը հանդիսանում է երեք տարրի միացություն, որի մոլային զանգվածը 

140 գ/մոլ է:  Որոշակի  զանգված ունեցող ուրոտրոպինի նմուշը 112 լ (ն. պ.)  օդի հետ միասին մտցրին 

հատուկ  խցի մեջ, որտեղ տեղադրված էր թաս անջուր պղնձ(II)-ի սուլֆատով: Ուրոտրոպինի նմուշը 

այրեցին: Փորձի ավարտից հետո հայտնաբերվեց, որ թասի զանգվածն  ավելացավ 5.4 գ-ով, իսկ խցի 

մեջ մնաց   4.1 մոլ ազոտի,  0.3 մոլ ածխաթթու գազի և ռեակցիայի մեջ չմտած թթվածնի խառնուրդ: 

Որոշե՛ք ուրոտրոպինի մոլեկուլային բանաձևը: Հաշվարկի  ժամանակ  համարե՛ք, որ օդի մեջ 80% 

ազոտ և 20% թթվածին է ( ըստ ծավալի):  

5.  5 սմ3 ծավալի ալյումինի կտորը (𝜌 = 2.7 գ/սմ3) լուծեցին 400 գ 18.25%-ոց  աղաթթվի մեջ: Ստացված 

լուծույթի մեջ փոքր  բաժիններով ավելացնում էին 2.5 մոլ/լ  կոնցենտրացիայի նատրիումի ալկալիի 

լուծույթ, որի արդյունքում ռեակցիայի միջավայրը  աստիճանաբար պղտորվում էր, իսկ հետո 

պղտորությունը նվազեց և լուծույթն ամբողջովին թափանցիկ դարձավ:Նվազագույն ի՞նչ ծավալի 

ալկալիի լուծույթ կծախսվեր այդ ժամանակ:   

6. Տրված է լուծույթ, որի բաղադրությունն է.  

Կատիոն 
Պարունակություն, 

մգ/լ 

 
Անիոն 

Պարունակություն, 

մգ/լ 

𝐶𝑎2+ 8.0  𝐻𝐶𝑂3
− 244 

𝑀𝑔2+ 7.2  𝑆𝑂4
2− 38.4 

𝑁𝑎+ 103.5  𝐶𝑙− 24.85 

Անհրաժեշտ է պատրաստել այսպիսի իոննային  բաղադրության 1լ  լուծույթ: Ո՞ր աղերը և ի՞նչ 

քանակությամբ (մոլերում)  պետք է վերցնենք դրա համար: Հաշվի առե՛ք, որ կալցիումի և 

մագնեզիումի հիդրոկարբոնատները, ինչպես քիմիական ռեակտիվներ հասանելի չեն:  

7. A և B  գազային խառնուրդը, որի զանգվածը 11.5գ է, զբաղեցնում է 12.32 լ ծավալ   (ն. պ.):  A  գազը 

ստացել են ավելցուկով ալկալիի մեջ 2.1 գ  սիլիցիում լուծելու արդյունքում, իսկ  B-ն՝  ածխաջրածին է:  

Այս խառնուրդը այրեցին և այրման արգասիքները  անցկացրին նատրիումի ալկալիի 440 գ 10%-ոց  

լուծույթում, որից հետո լուծույթին  ավելացրին  մինչև 0.5 լ ջուր: Որոշե՛ք.   

ա) սկզբնական խառնուրդի ծավալային բաղադրությունը,  

բ) ստացված լուծույթի բաղադրությունը ( կոնցենտրացիան արտահայտե՛ք  մոլ/լ-ով):  



 

 

 

  

 

 

 

 

 

 

 

 

 

 

 
 

 
 
 
 
 

 

 

 

 

 

 

 

 

 

 

 

 

 

 

 



 
 
 
 
 
 

Աղերի, թթուների և հիմքերի   ջրում  լուծելիություն 

իոններ 𝐇+ 𝐍𝐇𝟒
+ 𝐊+ 𝐍𝐚+ 𝐀𝐠+ 𝐁𝐚𝟐+ 𝐂𝐚𝟐+ 𝐌𝐠𝟐+ 𝐙𝐧𝟐+ 𝐂𝐮𝟐+ 𝐇𝐠𝟐+ 𝐏𝐛𝟐+ 𝐅𝐞𝟐+ 𝐅𝐞𝟑+ 𝐀𝐥𝟑+ 

𝐎𝐇−  լ լ լ _ լ թ լ չ չ չ _ չ չ չ չ 

𝐍𝐎𝟑
− լ լ լ լ լ լ լ լ լ լ լ լ լ լ լ 

𝐂𝐥−  լ լ լ լ չ լ լ լ լ լ լ թ լ լ լ լ 

𝐒𝟐− լ լ լ լ չ _ _ _ չ չ չ չ չ չ _ 

𝐒𝐎𝟑
𝟐− լ լ լ լ թ լ թ լ թ լ թ լ թ լ _ _ թ լ թ լ _ _ 

𝐒𝐎𝟒
𝟐− լ լ լ լ թ լ չ թ լ լ լ լ լ չ լ լ լ 

𝐂𝐎𝟑
𝟐− լ լ լ լ չ չ չ չ չ _ _ չ չ _ _ 

𝐒𝐢𝐎𝟑
𝟐− չ _ լ լ չ չ չ չ չ _ _ չ չ _ _ 

𝐏𝐎𝟒
𝟑− լ լ լ լ չ չ չ չ չ չ չ չ չ չ չ 

 
 
 
 
 

Մետաղների  լարվածության  էլեկտրաքիմիական  շարք  

Li K Ba Ca Na Mg Al Zn Fe Sn Pb (H2) Cu Ag Hg Pt Au 

 
 

 


